Vendim nr. 28, datë 26.03.2009


Kolegji i Gjykatës Kushtetuese të Republikës së Shqipërisë, i përbërë nga:

Fehmi Abdiu,


Anëtar  i Gjykatës Kushtetuese

Xhezair Zaganjori,
            Anëtar  i

“
Sokol Berberi,
             Anëtar  i

“
në datë 26.03.2009, mori në shqyrtim paraprak kërkesën me nr.28 Akti, që i përket:


 K Ë R K U E S :  
ANTONIO KECI
O B J E K T I: 
Shfuqizimin si antikushtetues të vendimeve nr.76, datë 18.09.2003 të Gjykatës së Rrethit Gjyqësor Mirditë; nr.637, datë 12.12.2003 të Gjykatës së Apelit Tiranë; nr.512, datë 01.07.2005 të Kolegjit Penal të Gjykatës së Lartë dhe nr.3, datë 22.02.2008 të Kolegjit Penal të Gjykatës së Lartë. 
Kolegji i Gjykatës Kushtetuese, pasi shqyrtoi kërkesën, dokumentet shoqëruese dhe bisedoi çështjen në tërësi,
V Ë R E N:

Gjykata e Rrethit Gjyqësor Mirditë, me vendimin nr.76, datë 18.09.2003 ka vendosur deklarimin fajtor të kërkuesit për veprën penale “vrasje me dashje” parashikuar nga neni 76 i Kodit Penal dhe dënimin me 15 vjet burg.

Gjykata e Apelit Tiranë, me vendimin nr.637, datë 12.12.2003 ka vendosur lënien në fuqi të vendimit të Gjykatës së Rrethit Gjyqësor Mirditë. Kolegji Penal i Gjykatës së Lartë, me vendimin nr.512, datë 01.07.2005 ka vendosur mospranimin e rekursit të paraqitur nga kërkuesi.

Me vendimin nr.3, datë 22.02.08 Kolegji Penal i Gjykatës së Lartë ka vendosur mospranimin e kërkesës për rishikim të vendimit nr.76, datë 18.09.2003 të Gjykatës së Rrethit Gjyqësor Mirditë.

Kërkuesi ka kërkuar shfuqizimin e vendimeve të lartpërmendura, si rrjedhojë e një proçesi të  parregullt ligjor, duke  parashtruar se: (i) është cenuar në të drejtën e mbrojtjes me avokat; (ii) është cenuar në të drejtën e thirrjes së dëshmitarëve dhe ballafaqimit me ta; (iii) nuk i është dhënë kohë e arsyeshme dhe e mjaftueshme për mbrojtjen e interesave të tij në gjykim; (iv) nuk është gjykuar nga një gjykatë e paanshme.
Sa më lart, Kolegji i Gjykatës Kushtetuese konstaton, se pretendimet e paraqitura  nga kërkuesi kanë lidhje me procesin ligjor të zhvilluar nga gjykata e rrethit dhe gjykata e apelit, pretendime të cilat mund të parashtroheshin deri ne gjykimin në Gjykatë të Lartë nëpërmjet rekursit. 

Sipas nenit 30/2 të ligjit nr.8577, datë 10.2.2000 ”Për organizimin dhe funksionimin e Gjykatës Kushtetuese të Republikës së Shqipërisë”, kërkesat e individit për shkeljen e të drejtave kushtetuese paraqiten jo më vonë se 2 vjet nga konstatimi i shkeljes. Në rastin konkret kërkuesi ka ezauruar ankimin efektiv në të treja shkallët e gjykimit, që ka përfunduar me datë 01.07.2005. Në këto rrethana, kërkuesit  i ka kaluar afati 2-vjeçar i ankimit në Gjykatë Kushtetuese për shkeljet e pretenduara në vendimet nr.76, datë 18.09.2003 të Gjykatës së Rrethit Gjyqësor Mirditë; nr.637, datë 12.12.2003 të Gjykatës e Apelit Tiranë dhe nr.512, datë 01.07.2005 të Kolegjit Penal te Gjykatës së Lartë. 

Për sa i përket vendimit nr.3, datë 22.02.2008 të Kolegjit Penal të Gjykatës së Lartë, kërkuesi nuk ka asnjë pretendim që mund ta bëjë procesin të parregullt në kuptim të nenit 42 të Kushtetutës si dhe të nenit 6 të Konventës Evropiane për të Drejtat e Njeriut.
PËR KËTO ARSYE;
Kolegji i Gjykatës Kushtetuese të Republikës së Shqipërisë, në bazë të nenit 31/3 të ligjit nr.8577, datë 10.02.2000 “Për organizimin dhe funksionimin e Gjykatës Kushtetuese të Republikës së Shqipërisë”,
V E N D O S I:
Moskalimin e çështjes për shqyrtim në seancë plenare. 

